Самоевалуација на училиштето: „Љупчо Сантов“ - Кочани
                       Подрачје: ПОСТИГНУВАЊЕ НА УЧЕНИЦИТЕ


                    

	Оддели во рамките на подрачјето:

     2.1. Постигања на учениците

     2.2. Задржување/осипување на учениците

     2.3. Повторување на учениците



Самоевалуација на училиштето: „Љупчо Сантов“ - Кочани                                   Подрачје: ПОСТИГНУВАЊЕ НА УЧЕНИЦИТЕ
	Следење на постигањата на учениците
	Собрани информации

	Извор на податоци
	

	- Годишна програма за работа на училиштето

- Извештаи за работата на училиштето


	Постигнатиот успех и поведение на учениците се следи преку изготвување на тримесечни, полугодишни и годишни анализи и врз основа на нив изработува периодични извештаи. Извештаите се разгледуваат на Наставнички совет, Совет на родители и Училишен одбор и истите се разгледуваат од Советот на општина Кочани. Од извештаjот за учебната 2015/2016 година средниот успех е 4,02. 
Секоја година се изработуваат споредбени анализи на постигнатиот успех и бројот на изостаноци во споредба со претходните години и истите се разгледуваат и дискутираат на Наставнички совет. 
За учениците кои завршуваат прва година се прават споредбени анализи со успехот постигнат во основно училиште.

За успехот на учениците од четврта година на испитите од Државна матура, Училишна матура и Завршен испит исто така се изработуваат извештаи за постигнатиот успех и бројот на ученици кои положиле матура во јунскиот и августовскиот испитен рок. Најголем број од матурантите се пријавуваат за полагање на Државна матура и истата успешно ја положуваат, за што сведочи постигнатиот просек 4,11 од резултатите од државната матура во учебната 2015/2016 година.
Поради програмите кои се изучуваат во училиштето, секоја учебна година континуирано се запишуваат повеќе ученици од женски пол, за разлика на машкиот пол и од анализите на успехот и поведението се согледува дека полот не влијае на успехот. 

	Подобрување на постигањата на учениците од различен пол, етничка припадност 
	Собрани информации

	Извор на податоци
	

	-  Програма за работа на училиштето 

- Дипломи, сертификати, пофалници за учениците 
- Анкета со ученици

- Анкета со родители



	Училиштето го подобрува успехот преку повеќе активности. Со систематско следење на постигнатите резултати е утврдено дека нивното високо ниво се должи на обученоста на наставниот кадар во рамките на проектите: СЕА, Виртуелни компании, ПХВ, Превенција на трговија со луѓе. Во август 2016 година целиот наставен кадар ја следеше обуката Примена на современи интерактивни методи во наставата. Преку оваа обука и наставниот кадар кој е релативно нов имаше можности да се запознае со современите техники во наставниот процес. Сепак потребно е долполнителни обуки на наставен кадар за примена на интерактивни методи во наставата и тоа за секој наставен предмет посебно. Користењето на овие методи овозможува на учениците да не бидат само пасивни слушатели, туку активни учесници на часовите, а со тоа тие самите да доаѓаат до заклучоци и сознанија.   
Од друга страна учениците постигнуваат особени резултати од учество на натпревари по наставни предмети за кои се организираат натпревари на регионално и државно ниво. Нивната подготовка се врши преку додатна настава. 
На анкетата спроведена со учениците 78% од учениците кажале дека наставниот кадар им укажува за напредокот во учењето, 74% од учениците се изјасниле дека наставниот кадар дава добри совети како да го подобрат успехот. Што се однесува до родителите на анкетата 85% од родителите мислат дека наставниот кадар редовно ги кажува добрите страни на учениците и каде треба да се подобри и дека училиштето редовно и навремено известува за напредокот.


	Идентификација на учениците со тешкотии во учењето, на надарените ученици и на учениците со посебни образовни потреби
	Собрани информации

	Извор на податоци
	

	- Програма за дополнителна настава

- Програма за додатна настава

- Дипломи, сертификати, пофалници

- Програма за работа на дефектолог

- Дневници на паралелки


	За учениците кои во текот на редовната настава не постигнуваат задоволителен успех предметните наставници организираат дополнителна настава. Секој предметен наставник изработува програма за дополнителна настава. Присуството на учениците на часовите од дополнителна настава е евидентирано во дневниците на паралелки.
Надарените и талентирани ученици своите потреби и интереси за проширување на знаењата ги задоволуваат во рамките на додатната настава. Учеството на ученици на регионални, државни и меѓународни натпревари е додатна мотивација за реализирање на додатната настава и за учениците и за наставниците. Јавните настапи на училишниот хор  и училишните спортски екипи се активности каде учениците го презентираат она што е стекнато на часовите од додатната настава.
Во училиштето се запишуваат многу мал број на деца со посебни образовни потреби. Од учебната 2016/2017 година со учениците со посебни образовни потреби и потешкотии работи дефектолог, кој заедно со предметните наставници изработува адаптирани програми за овие ученици.

	Подобрување на постигањата на учениците преку редовната настава и дополнителната настава
	Собрани информации

	Извор на податоци
	

	- Интевју со наставниците 
- Анкета со ученици
- Дневник за педагошка евиденција и документација

- Анализи на успехот


	 Според анкетата со учениците  74% од анкетираните се изјасниле дека  наставниците им даваат подршка во редовната настава и им даваат добри совети како да го подобрат својот успех. 57% од учениците сметаат дека наставниот кадар ги зема предвид идеите на учениците за подобрување на процесот на учење.
За учениците кои се надарени, наставниците обезбедуваат додатна настава и дополнителни консултации излегувајќи во пресрет на нивните интереси и желби, посебно на учениците кои учествуваат на натпревари по математика, физика, странски јазици или натпревари за стекнување вештини при изработка на бизнис план. Учениците кои поседуваат талент за музичката и ликовната уметност исто така учествуваат со свои творби и настапи на ликовни натпревари и хорски смотри.
Училиштето реализира дополнителна настава за учениците кои имаат потешкотии во учењето и покажуваат послаби резултати, во текот на учебната година за некои наставни предмети. По завршувањето на учебната година се реализира и продолжителна настава за учениците кои се упатени на поправни испити. мора да се истакне дека бројот на тие ученици е многу мал. Најголем број од учениците ги постигнуваат целите за време на наставната година.
Како резултат на взаемното ангажирање на наставниците и учениците во реализацијата на дополнителната настава, од полугодишните и годишните извештаи за успехот на учениците може да се констатира континуирано подобрување на успехот.

	Следење на постигањата на редовните и вонредните ученици
	Собрани информации

	Извори на податоци
	

	- Извештаи од споредбени анализи на успехот
- Записници од состаноци на Совет на паралелка

- Записници од Наставнички совет

- Периодични извештаи за постигнатиот успех

- Дневник за работа на педагошко - психолошка служба
	Заради континуирано следење на успехот на учениците кои се запишуваат во училиштето, се прават споредбени анализи на полугодишниот и годишниот успех во средно училиште во споредба со успехот од основно образование. За добиените резултати од анализите и причините за таквите резултати се дискутира на состаноците на Совет на паралелка, Наставнички совет и Училишен Одбор. Се анализираат причините за констатираната појава и се превземаат активности за подобрување на успехот (дополнителна, додатна настава, примена на индивидуален пристап во наставата според способностите на учениците, советодавна работа со ученици и родители). 


	Следење на хоризонтално и вертикално движење на учениците
	Собрани информации

	Извори на податоци
	

	- Закон за средно образование
- Интервју со раководителите на паралелки

- Интервју со педагог и психолог
	Училиштето има пропишано политика при хоризонтално движење на учениците , при тоа им се овозможува премин од еден во друг образовен профил. Така при премин од гимназиско образование во економска струка или обратно, учениците во зависнот во која наставна година учат полагаат дополнителни испити важни за струката во која преминуваат ,а кои не ги изучувале во претходната. Исто така се овозможува и хоризонтално движење во иста струка по поднесено барање на ученикот од една паралелка во друга  на иста струка) ако е тоа правно и просторно овозможено. При хоризонталното движење на учениците им се дава целосна подршка од наставниците, посебно од класните раководители да се прилагодат на новата средина. Од досегашното искуство сите ученици кои условно се запишуваат, успешно ги полагаат дополнителните испити и без потешкотии го продолжуваат образованиео во училиштето.
Училиштето нема увид,  нити пропишана политика за вертикална проодност на учениците и нивното продолжување на повисоко образование. Ова се случува од причини што тие истото го продолжуваат во високо - образовни институции од кои некои во нашата земја, а некои од учениците и во странство и тешко може училиштето да воспостави врска со сите тие високо образовни иституции и да ги добие релевантните информации. 


	Редовноста во наставата
	Собрани информации

	Извори на податоци
	

	- Дневник на паралелка
- Периодични извештаи

- Записници од разговори со родители

- Анализа на бројот на изостаноци на учениците по секој предмет

- Изјави од ученици

- Изјави од родители

- Одлуки за изрекување педагошки мерки

- Анализа на бројот на изостаноци по учебни години
	Училиштето континуирано ја следи редовноста на учениците и превзема мерки за намалување на бројот на изостаноци. Раководителите на паралелки ги регулираат изостаноците и постојано се следи бројот на изостаноци кај секој ученик посебно. Доколку кај одредени ученици се забележи поголемо отсуство од настава се води советодавен разговор со лицата од стручната служба, со цел корегирање на однесувањето. 

Родителите чии ученици оправдано или неоправдано отсуствуваат од настава согласно Законот за средно образование се покануваат на советување за родители кое континуирано се реализира во текот на наставната година според укажаната потреба.

Според Правилникот за изрекување на педагошки мерки и Статутот на училиштето се поведува постапка за изрекување на соодветна педагошка мерка во зависност од бројот на изостаноци. Во постапката за изрекување на педагошка мерка се вклучуваат родителите, со цел запознавање со проблемот и навремено превземање на мерки. По изрекувањето на мерката примерок од одлуката се испраќа на родителот на ученикот со покана за разговор. За разговорот со родителот педагошко - психолошката служба води записници. 
Со цел намалување на бројот на изостаноци на учениците оправдувањето на изостаноци се прави само врз основа на лекарска белешка или изјава од родителот, која ја потпишува во училиштето во присуство на раководителот на паралеката.
Ученици кои од оправдани причини имаат 200 и повеќе оправдани изостаноци и нема услови за изведување на годишна оцнке се упатуваат на полагање на испит на годината. Ученици кои ќе направат една третина изостаноци од годишниот фонд на часови по одрден предмет се упатуваат на полагање испит на годината по тој предмет. 
И покрај сите овие превземени мерки просечниот број на изостаноци е голем. Во учебната 2015/2016 год. просечниот број на неоправдани изостаноци по ученик е 5. 

	Осипување на учениците
	Собрани информации

	Извор на податоци
	

	- Преведници
- Известувања до Државен просветен инспекторат

- Извстувања до Центар за социјална работа
	Бројот на ученици кои го напуштаат училиштето е помал од 1%. Учениците кои заминуваат во друго училиште добиваат преведници. 

Почитувајќи ги законските регулативи од МОН за задолжително средно образование, доколку ученик неоправдано отсуства од настава подолго време, се известува Државниот просветен инспекторат и Центар за социјални работи. 

Бројот на запишани ученици во училиштето се намалува во последните две години заради поставените критериуми од страна на МОН за потребните поени за запишување во училиштето. Бројот на пријавени ученици е поголем но тие се принудени да се запишат во друго училиште затоа што министерството не ги намалува поените.

	Премин на ученици од едно училиште во друго
	Собрани информации

	Извор на податоци
	

	- Архива на училиштето
- Интервју со педагошко - психолошка служба
	Во училиштето постои пишана процедура за испишување на ученици и постапката е следнава:
Родителот поднесува барање за заминување на ученикот и училиштето издава преведница. Пред донесување на конечната одлука за испишување на ученици се превземаат мерки за откривање на причините за напуштање на училиштето како што се разговор со ученикот, родителот и сл. 

Слична е и постапката за запишување на ученици; по барање на родителот за запишување Наставнички совет донесува одлука, ученикот е должен да достави преведница од училиштето од кое доаѓа.

Може да се констатира дека е поголем бројот на ученици кои доаѓаат во училиштето од друго училиште, во споредба со бројот на ученици кои го напуштаат нашето училиште.

	Повторување на учениците
	Собрани информации

	Извор на податоци
	

	- Записници од родителски средби

- Записници од Наставнички совет

- Извештаи за постигнатиот успех

- Дневник на паралелки
- Правилник за начинот на следење,проверување и оценување, полагање на испити и напредување на учениците во средните училишта


	Во последните години многу мал број на ученици ја повторуваат годината. Процентот на ученици кои ја завршуваат учебната година е во постојан пораст, а тоа се должи на следново: во училиштето се организира дополнителна настава за учениците кои имаат потешкотии во совладувањето на материјалот, продолжителна настава за учениците кои се упатени на поправен испит, се одржуваат континуирано разговори со родителите на учениците, училиштето ги запознава учениците и родителите со политиката на напредување, правото на поднесување на приговор за оценката до Наставнички совет. Во нашето училиште, согласно Статутот и Правилникот за начинот на следење, проверување и оценување, полагање на испити и напредување на учениците постојат процедури за  учениците кои ја повторуваат годината да можат да поднесат жалба (приговор) во рок од три дена по соопштувањето на резултатите. Истата постапка важи и за учениците кои не се задоволни од оценката по одреден предмет (на крајот од годината или  по поправниот испит).

Наставничкиот совет детално ги разгледува поднесените жалби или приговори и  доколку постојат реални услови за усвојување на истите, крајниот резултат секогаш е во корист на ученикот, а во спротивно ученикот навремено е информиран.


Самоевалуација на училиштето: „Љупчо Сантов“ - Кочани  
                                               Подрачје: Постигнувања на учениците
	Резултати:  

	Клучни јаки страни
· Следење на напредокот на учениците на одредени периоди
· Меѓусебна толерантност и соработка меѓу припадници од сите етнички заедници (не е забележана полова или етничка дискриминација)

· Можност за незадоволните ученици да поднесат приговор или жалба доколку не се согласуваат со ставот или оценката по одреден предмет
· Мал број на ученици кои го напуштаат училиштето

· Многу мал број на ученици кои не ја завршуваат годината
 

	Слаби страни:

· Потреба од организирање на обуки за наставниот кадар за стандарди за оценување



	Анализа на резултатите:  

Училиштето редовно ги следи постигањата на учениците и ги подобрува истите онаму каде што има потреба. Најголем број на наставници ги активираат талентираните ученици преку нивно активирање во проектни активности.
Од друга страна учениците постигнуваат особени резултати од учество на натпревари по наставни предмети за кои се организираат натпревари на општинско, регионално и државно ниво. Нивната подготовка се врши преку додатна настава со предметните наставници.  
Што се однесува до резултатите од државна матура, во 2014 год., учениците од четврта година ја полагаа и притоа се забележани следните резултати: од вкупно 193 ученици, 169 ученика или 88% положиле државна матура, а останатите ученици положиле завршен испит или училишна матура. Постигнатиот просечен успех на испитетите од Државна матура во учебната 2015/2016 година е 4,10 што е повисоко од просечниот успех на државно ниво. 
Во училиштето во учебната 2016/2017 год. се образуваа 7 ученици од друга етничка припадност ( Роми) а останатиот состав на ученици е од македонска етничка припадност, така што податоците за постигања на учениците по наставни предмети, матура или на завршни испити се генерализирани и не се забележуваат разлики според полова или етничка структура. Малиот број на ученици од Ромска националност се должи на поставените критериуми за запишување на учениците, односно најмалку 60 поени.
Напредокот на постигнувањата на учениците се врши со интерно оценување по наставни предмети и класови, при што учениците се информираат од предметните наставници и на класните часови од нивните раководители на паралелки. Во поглед на тестови со тежински нивоа, некои од наставниците веќе применуваат вакви тестови, но не сите. Тенеденција на училиштето е изработка на објективни тестови по тежински нивоа по сите наставни предмети за кои е планирано оценување на учениците со тестови.
За талентирани ученици се организира додатна настава за проширувања на нивните знаења и им се овозможува учество на натпревари: општински, регионални, државни и надвор од републиката. Во овие случаи постојат ограничувања од организаторите на натпревари во однос на бројот на учесници.
За оние ученици кои имаат проблеми по одделни предмети, се организира дополнителна настава.

Сепак, над 98% од учениците го завршуваат образовниот циклус (средно образование), а останатите 2% се однесуваат на ученици кои не го завршуваат поради следниве причини:

· предвреме го напуштаат школувањето поради стапување во брак

· заминување со родителите на работа во странство и др.

Во последно време многу малку ученици ја повторуваат годината. 
Во нашето училиште, согласно Статутот и Правилникот за начинот на следење, проверување и оценување, полагање на испити и напредување на учениците, постојат процедури за учениците кои ја повторуваат годината да можат да поднесат жалба (приговор) во рок од три дена по соопштувањето на резулататите. Истата постапка важи и за учениците кои не се задоволни од оценката  по одреден предмет (на крајот од учебната година или после поправниот испит). Наставничкиот совет детално ги разгледува поднесените жалби (приговори)  и доколку постојат реални услови за усвојување на истите, крајниот резултат секогаш е во корист на ученикот, а во спротивно ученикот навремено е информиран. 
Според споменатиот правилник нема унифицирани стандарди за оценување и истото негативно се  рефлектира на објективното оценување и вреднување на ученичките постигнувања.   

	Идни активности:  Приоритетни подподрачја во рамките на ова подрачје кои може да бидат вклучени во планот за развој на училиштето

· Обука за наставниците за изработка на тестови по тежински нивоа 

